
குளிரைக் கண்டு தென் பகுதி மக்கள் மிகவும் அஞ்சி ஞர்கள். -
'அவன் கதி என்ன ஆகும்? இந் நிலையை அவன் எவ்விதம் சமாளிக்கப்போகிருளுே?’ என்ருள் அவள். "நாளை நீ அவனை ஜெயிலில் சந்திக்கலாம்.” நாளையதினம் நேரம் இருக்காது. இன்றிரவு முடியாதா?’
'எனக்குத் தெரியவில்லை. கட்சி உறுப்பினர் சீட்டு உன்னிடம் உள்ளது; அவர்கள் உன்னை உள்ளே, அனுமதிக்கக்கூடும். நீ அவனைப் பார்த்தால் நாளைக்கு அவனுக்குக் கொஞ்சம் பணம் கொண்டுவந்து தருவ தாகச் சொல், அதை அவனிடம் கொடுத்து விட்டால், பையன் தாஜா பண்ணியோ, ஏமாற் றியோ, பணம் கொடுத்தோ எப்படியோ அங்கிருந்து தப்பி வந்துவிடுவான்.”
இரவு வானத்தில் சந்திரன் இல்லை, மலைகளைக் கடந்து குளிர் காற்று வீசியது. தாழ்ந்த ஒற்றை மாடிக் கட்டிடங்கள் உள்ள கூழாங் கல்லாலான குறுகிய தெருக்களில் புகுந்து லெய்வா நடந்து சென்ருள். பையனிடம் பிரியா விடை பெற்றுவரப் போய்க்கொண்டிருப்பதை எண்ணியபோ து அவளது நெஞ்சம் கனத்தது; கிழக்குத் திசையில் திரும்பிகப்பி போட்ட அகலமான தெருவைக் கடந்தாள் அவள். பிற்பகவில் நிகழ்ந்த கலகத்தை ஒப்பிட்டுப் பார்த்த போது, அது பேய் நகரம்போலத் தோன்றியது. வட கிழக்கில் சில கட்டிடத் தொகுதிகளுக்கு அப்பால், நட்சத்திரங்கள் மண்டிய ஆகாயத்தின் கீழே மரங்கள் கூரை உச்சிகள் ஆகியவற்றின் தெளிவற்ற இருண்ட
I 3. .

